
	ᓄᓇᕗᑦ ᒐᕙᒪᖓ
	ᓄᓇᕗᑦ ᒐᕙᒪᖓ, ᑮᓇᐅᔭᓕᕆᔨᒃᑯᑎᒍᑦ, ᐊᐅᓚᑦᑎᕗᑦ ᐱᓕᕆᐊᒃᓴᕐᒥᑦ. ᑎᑎᖅᑲᓕᕆᔨᐅᕗᑦ ᑕᒪᑐᒧᖓ ᐃᑲᔫᑎᒧᑦ.
	ᑮᓇᐅᔭᓕᕆᔨᒃᑯᑦ ᐊᑭᓕᖅᓱᐃᔨᖏᑦ ᐃᖅᑲᓇᐃᔭᖅᑎᓄᑦ
	ᑮᓇᐅᔭᓕᕆᔨᒃᑯᑦ ᐊᐅᓚᑦᑎᕗᑦ ᐊᑐᐊᒐᕐᒥᑦ, ᐱᖃᓯᐅᑎᓪᓗᓂᑦ ᓇᐅᑦᑎᖅᓱᕐᓂᖅ ᑲᒪᒋᔭᖃᕐᓂᕐᓗ ᑐᒃᓯᕋᐅᑎᓂᒃ, ᐊᐅᓚᑦᑎᓂᕐᒥᒡᓗ ᑕᒪᐃᓐᓂ ᐊᑭᓕᐅᑎᓂᒃ.
	ᐅᑯᐊ ᑎᑎᕋᖅᓯᒪᔪᑦ ᑐᑭᖏᑦ ᐊᑐᖅᑕᐅᓂᐊᖅᑐᑦ ᑕᕝᕙᓂ ᐊᑐᐊᒐᕐᒥ:
	ᑮᓇᐅᔭᑦ ᐱᔾᔪᑎᒃᓴᖅᑖᕈᑎ − ᐊᑭᓕᐅᑕᐅᔪᑦ ᓄᓇᕗᑦ ᒐᕙᒪᒃᑯᖓᓂ ᐱᔪᓐᓇᖅᑐᒧᑦ ᐱᓇᓱᐊᖅᓯᒪᔪᒧᑦ ᐱᓇᓱᐊᖃᑎᒌᓄᓪᓘᓐᓃᑦ ᐱᓕᕆᐊᒃᓴᑎᒍᑦ. ᒫᓐᓇᐅᔪᖅ ᐊᑭᓕᐅᑕᐅᕙᒃᑐᖅ $400 ᑕᖅᑭᑕᒫᑦ, ᐃᒡᓗᒧᑦ ᐊᑕᐅᓯᕐᒧᑦ.
	ᐱᓇᓱᐊᖅᑐᖅ − ᐃᖅᑲᓇᐃᔮᓪᓚᕆᓕᒃ ᐃᓱᓕᕝᕕᒃᓴᓕᖕᒥᓪᓘᓐᓃᑦ ᓄᓇᕗᑦ ᒐᕙᒪᖓᓂ ᒪᓕᒐᓕᐅᕐᕕᖕᒥᓪᓘᓐᓃᑦ ᓄᓇᕗᒻᒥ ᑐᓐᓂᖅᑯᑎᖃᖅᑐᖅ ᑐᒃᓯᕋᐅᑎᒥᑦ ᐱᓕᕆᐊᒃᓴᕐᒧᑦ.
	ᑐᒃᓯᕋᐅᑎ − ᑎᑎᕋᕆᐊᓕᒃ(ᓖᑦ) ᑐᓐᓂᖅᑯᑕᐅᔪᑦ ᐱᓇᓱᐊᖅᑐᒥᑦ ᐃᓚᐅᖃᑕᐅᔪᒪᓗᓂᑦ ᐱᓕᕆᐊᒃᓴᕐᒥᑦ.
	ᑐᒃᓯᕋᐅᓕᐅᖃᑎᖓ − ᑕᐃᔭᐅᕗᖅ "ᐱᓇᓱᐊᖅᑐᖅ" ᐱᖃᑎᒋᔭᐅᓪᓗᓂᑦ ᐃᒡᓗᒥᑦ ᐊᑐᖅᑐᐊᖅᑕᐅᔪᒥᑦ ᓇᖕᒥᓂᕆᔭᐅᔪᒥᒡᓘᓐᓃᑦ, ᐱᖃᓯᐅᔾᔭᐅᓯᒪᓪᓗᓂᑦ, ᐃᓚᓕᐅᔾᔭᐅᓯᒪᓪᓗᓂᓘᓐᓃᑦ, ᐱᓕᕆᐊᒃᓴᕐᒧᑦ ᑐᒃᓯᕋᐅᑎᒥᑦ.
	- ᑐᒃᓯᕋᐅᓕᖃᑎᖓ ᑎᑭᐅᒪᔭᕆᐊᓕᒃ ᑕᒪᐃᓐᓄ ᐱᓕᕆᐊᒃᓴᕐᒧᑦ ᑎᑭᐅᒪᔭᐅᔭᕆᐊᓕᖕᓂᑦ.
	- ᐱᔪᓐᓇᖅᑐᒥᒃ ᑐᒃᓯᕋᐅᓕᐅᖃᑎᒥᒃ ᐃᓚᓕᐅᔾᔨᒍᓂᑦ ᐱᖃᓯᐅᔾᔭᐅᓂᐊᕈᓂᓘᓐᓃᑦ ᑐᒃᓯᕋᐅᑎᒥᑦ, ᐊᑭᓕᐅᑏᑦ ᐊᕕᒃᑕᐅᓂᐊᖅᑐᑦ 50/50 ᐱᓇᓱᐊᖅᑑᑉ ᑐᒃᓯᕋᐅᑎᓕᐅᖃᑕᐅᔫᓪᓗ.
	ᐃᒡᓗᕈᓯᑦ ᖃᔅᓯᐅᓂᖏᑦ − ᓇᓗᓇᐃᕈᑕᐅᓲᖅ ᐊᑐᖅᑐᐊᕐᓂᐅᑉ ᐊᑭᖓᓂ, ᖃᔅᓯᓂᒃ ᐃᒡᓗᕈᓯᖃᕐᓂᖅ ᑐᑭᖃᖅᐳᖅ ᐊᑐᖅᑐᐊᕐᕕᒋᔭᓂ ᖃᔅᓯᓂᒃ ᐃᒡᓗᕈᓯᖃᕐᓂᖓᓂᑦ. ᓇᓗᓇᐃᕈᑎᒋᓇᓱᒡᓗᒍᑦ ᐱᔪᓐᓇᕐᒪᖔᑦ ᐱᓕᕆᐊᒃᓴᕐᒥᑦ, ᐊᑐᖅᑐᐊᕐᓂᐅᑉ ᐊᑭᖓ ᐊᑕᐅᓯᖅ ᐃᒡᓗᕈᓯᕐᒧᑦ ᐊᒥᓱᓂᒃ ᐃᒡᓗᕈᓯᓕᖕᒥᑦ ᐊᔾᔨᖃᖅᐳᖅ ᐃᒡᓗᕈᓯᖃᙱᑦᑑᑉ ᐊᑭᖓᓂ.
	ᑐᙵᕕᐅᔪᖅ ᐃᒡᓗ − ᐃᓅᑉ ᐃᒡᓗᖃᕐᕕᒋᓪᓗᐊᑕᖅᑕᖓ. ᐃᓄᒃ ᐊᑕᐅᓯᕐᒥᑐᐊᖅ ᑐᙵᕕᖁᑎᖃᕈᓐᓇᖅᑐᖅ, ᓇᖕᒥᓂᖃᕋᓗᐊᕈᑎᒃ ᐊᑐᖅᑐᐊᕋᓗᐊᕈᑎᒡᓘᓐᓃᑦ ᐊᑕᐅᓯᐅᙱᑦᑐᒥᑦ.
	ᓇᖕᒥᓂᖅᑖᕐᓂᐅᑉ ᐅᓪᓗᖓ − ᐅᓪᓗᖅ ᓯᕗᓪᓕᖅ ᓅᑎᓪᓗᒍᑦ ᐃᒡᓗᒥᖕᓄᑦ ᓇᖕᒥᓂᖃᓪᓚᕆᓕᓚᐅᖅᑎᓪᓗᒍ ᐅᕝᕙᓘᓃᑦ ᐊᑐᖅᑐᐊᓕᓚᐅᖅᑎᓪᓗᒍᑦ ᐊᑐᖅᑐᐊᕐᓂᐅᑉ ᐊᑭᖓᑦᑕ ᑭᒡᓕᖓᓂᑦ ᐅᖓᑖᓂᓪᓘᓐᓃᑦ ᐊᑭᓕᖕᒥᑦ.
	ᐊᑐᖅᑐᐊᕐᓂᕐᒧᑦ ᐊᑭᖏᑦᑕ ᑭᒡᓕᖏᑦ − ᐊᑐᖅᐳᖅ ᐊᑐᖅᑐᐊᖅᑕᐅᔪᓄᑐᐊᖅ, ᑭᒡᒐᖅᑐᐃᓪᓗᓂᓗ ᒥᑭᓛᖓᓂ ᑐᒃᓯᕋᖅᑑᑉ ᐊᑭᓕᖅᓱᕆᐊᖃᖅᑕᖓᓂ ᑕᖅᑭᑕᒫᖅ ᐱᔪᓐᓇᕈᒪᓗᓂ, ᑮᓇᐅᔭᖅᑖᖑᕙᑦᑐᓂᑦ. ᖃᔅᓯᐅᓂᐊᕐᓂᖓᓕ ᐃᓱᒪᓕᐊᖑᓲᖅ ᑮᓇᐅᔭᓕᕆᔨᒃᑯᓐᓂᑦ ᐊᒻᒪ ᖃᙵᙳᕌᖓᑦ ᕿᒥᕐᕈᔭᐅᖃᑦᑕᕐᓂᐊᖅᑐᖅ.  ᒫᓐᓇᐅᔪᖅ ᐊᑭᒋᔭᐅᔪᑦ ᑕᑯᔭᐅᔪᓐᓇᖅᐳᑦ ᐅᐃᒍᐊᕈᓯᖅ A−ᒥᑦ.
	ᑭᖑᒻᒧᑦ ᐊᑭᓕᐅᑏᑦ − ᐱᓕᕆᐊᒃᓴᕐᒧᑦ ᐊᑭᓕᐅᑕᐅᑐᐃᓐᓇᕆᐊᓖᑦ ᐱᓇᓱᐊᖅᑐᒧᑦ, ᒪᓕᒡᓗᒍᑦ ᑭᖑᓂᖓᓂ ᐱᔪᓐᓇᕐᓂᕆᓚᐅᖅᑕᖓ0F  ᑮᓇᐅᔭᓄᑦ. ᑭᖑᒻᒧᑦ ᐊᑭᓕᐅᑏᑦ ᐊᑐᐃᓐᓇᐅᔪᓐᓇᖅᑐᑦ ᓄᑖᕐᓄᑦ ᐱᓇᓱᐊᖅᑐᓄᑦ, ᐱᓇᓱᐊᒃᑲᓐᓂᖅᑐᓄᓪᓘᓐᓃᑦ ᕿᑲᓚᐅᖅᑎᓪᓗᒋᑦ, ᐊᑕᐅᓯᐅᓗᒍᓗ ᐊᑭᓕᐅᑕᐅᓗᓂᑦ, ᑐᒃᓯᕋᐅᑎᖓ ᐊᖏᖅᑕᐅᑎᓪᓗᒍᑦ.
	ᓄᑖᙳᕆᐊᖅᓯᖁᔨᓂᖅ − ᐱᓇᓱᐊᖅᑐᖅ ᑐᒃᓯᕋᖃᑕᐅᔪᕐᓘᓐᓃᑦ ᐊᓯᔾᔩᔪᒪᓗᓂ ᒥᒃᓵᓅᖓᔪᒥᑦ ᐊᒻᒪᓗ/ᐅᕝᕙᓘᓐᓃᑦ ᐃᒡᓗᖓᓂᑦ ᖃᓄᐃᓕᖓᓕᕐᓂᖓᓂᑦ, ᐊᒃᑑᑎᓂᖓᓄᑦ ᐱᓕᕆᐊᒃᓴᕐᒧᑦ. ᓄᑖᓂᒃ ᑎᑎᕋᕐᕕᐅᔪᒪᓐᓂᖅᐸᑦ ᑕᑕᑎᖅᑕᐅᓚᐅᖅᑐᖅ ᐅᐃᒍᐊᕈᓯᖅ ᑕ−ᒥ, ᓇᓗᓇᐃᖅᑕᐅᔪᓐᓇᖅᑐᖅ ᑖᓱᒪ ᑐᙵᕕᖁᑖᓂ.
	ᐱᓕᕆᐊᒃᓴᑎᒍᑦ, ᐱᔪᓐᓇᖅᑐᑦ ᑐᓂᔭᐅᖃᑦᑕᕈᓐᓇᖅᐳᑦ $400 ᑕᖅᑭᑕᒫᑦ, ᐃᒡᓗᖓ ᒪᓕᒡᓗᒍᑦ.  ᐃᑲᔫᑏᑦ ᐊᑭᓕᖅᑕᐅᔪᓐᓇᖅᐳᑦ ᓄᓇᕗᑦ ᒐᕙᒪᐅᑉ ᐊᑭᓕᖅᓱᐃᔾᔪᑎᖓᒍᑐᐊᖅ, ᑖᒃᓰᔭᕈᑕᐅᓪᓗᓂᓗ ᐃᑲᔫᑎ.
	ᐱᔪᓐᓇᖅᑐᓕᒫᓄᑦ ᓄᑖᕐᓄᑦ ᑐᒃᓯᕋᖅᑐᓄᑦ, ᐱᔪᓐᓇᕐᓂᖓ ᓇᓗᓇᐃᖅᑕᐅᔪᓐᓇᕈᓂᑦ ᑐᒃᓯᕋᐅᑎᖓᑦᑕ ᑐᖔᓂᑦ, ᑭᖑᒻᒧᑦ ᐊᑭᓕᖅᑕᐅᔪᓐᓇᑐᐃᓐᓇᕆᐊᓕᒃ ᑎᑭᓪᓗᒍᑦ ᑕᖅᑭᑦ 6 ᑐᒃᓯᕋᐅᑎᓕᕆᓚᐅᙱᑎᓪᓗᒍᑦ.
	ᓇᓕᐊᑐᐃᓐᓇᖅ ᑐᒃᓯᕋᖅᑐᖅ ᐱᖃᑦᑕᖅᑐᕐᓘᓐᓃᑦ ᐅᓐᓂᕐᓗᒍᒪᔪᑦ ᐃᓱᒪᓕᐅᕆᔭᐅᓯᒪᔫᑉ ᒥᒃᓵᓄᑦ ᐱᓕᕆᐊᒃᓴᐅᔪᒧᑦ, ᐅᓐᓂᕐᓗᒍᓐᓇᖅᐳᖅ ᑎᑎᖅᑲᑎᒍᑦ ᒥᓂᔅᑕᐅᑉ ᑐᒡᓕᐊᓄᑦ ᑮᓇᐅᔭᓕᕆᔨᒃᑯᓐᓄᑦ. ᐃᓱᒪᓕᐅᕆᓇᓱᐊᖅᑎᓪᓗᒍᑦ, ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᔨᒃᑯᓐᓄᑦ ᐅᖃᖃᑎᖃᑐᐃᓐᓇᕆᐊᓕᒃ ᐊᓯᖏᓐᓂᒃ ᒥᓂᔅᑕᐅᑉ ᑐᒡᓕᖏᓐᓂᑦ, ᐊᑲᐅᓈᕈᓂᑦ. ᐃᓱᒪᓕᐅᕆᔭᖓ ᒥᓂᔅᑕᐅᑉ ᑐᒡᓕᐊᑕ ᑭᖑᓪᓕᖅᐹᖑᓂᕋᖅᑕᐅᓂᐊᖅᑐᖅ.
	ᓄᑖᖅ ᑐᒃᓯᕋᖅᑏᑦ
	ᐱᓕᕆᐊᒃᓴᖅ ᐃᕐᖐᓐᓇᖅ ᐃᑲᔫᑎᐅᙱᓚᖅ. ᐃᖅᑲᓇᐃᔭᖅᑏᑦ ᑐᒃᓯᕋᐅᑎᓕᕆᔭᕆᐊᓖᑦ ᑮᓇᐅᔭᖅᑖᖃᑦᑕᕈᒪᓗᑎᒃ ᑕᑯᒃᓴᐅᑎᑦᑎᔭᕆᐊᖃᖅᖢᑎᒡᓗ ᑎᑭᐅᒪᓂᕐᒥᓂᑦ ᑎᑭᐅᒪᔭᐅᔭᕆᐊᖃᖅᑐᓕᒫᓄᑦ.
	ᐱᓇᔪᒍᒪᓗᒍᑦ ᐱᓕᕆᐊᒃᓴᕐᒥᑦ, ᑐᒃᓯᕋᖅᑐᑦ ᐱᔭᕇᖅᓯᔭᕆᐊᖃᖅᐳᑦ ᑐᒃᓯᕋᐅᑎᒥᑦ, ᐱᓕᕆᐊᒃᓴᒧᓪᓗ ᓇᓗᓇᐃᕆᔾᔪᑎᒥᑦ, ᐅᐃᒍᐊᕈᓰᑦ ᐊ ᐊᒻᒪ ᐸ−ᒥᑦ, ᑐᔫᑎᒋᓗᒍᓗ ᑮᓇᐅᔭᓕᕆᔨᒃᑯᓐᓄᑦ. ᐱᓇᔪᒃᓯᒪᔪᖅ ᐅᑎᕐᓂᕈᓂᑦ ᕿᑲᕈᑎᒥᖕᓂᑦ, ᑐᒃᓯᕋᕐᓗᓂᓗ ᑭᖑᒻᒧᑦ ᐊᑭᓕᐅᑎᓂᑦ, ᐱᔭᕇᖅᓯᔭᕆᐊᖃᕆᕗᑦ ᑐᔫᑎᒋᓗᒍᓗ ᑭᖑᒻᒧᑦ ᐊᑭᓕᖅᑕᐅᔪᒪᔾᔪᑎ ᐊᒻᒪ ᓇᓗᓇᐃᔭᕈᑎ ᐅᐃᒍᐊᕈᓯᖅ D−ᒥᑦ.
	ᑐᒃᓯᕋᐅᑏᑦ ᐱᔭᐅᔪᓐᓇᖅᑐᑦ ᐅᕙᓂ www.gov.nu.ca/finance//information/household-allowance ᑐᔫᑕᐅᓗᓂᓗ ᐅᕘᓇ:
	ᑎᑎᖅᑲᒃᑯᕕᒃ
	ᐅᔾᔨᕆᔭᐅᓕ ᐅᑯᓄᖓ: ᐃᒡᓗᒥᐅᖃᑎᒌᓄᑦ ᐃᑲᔫᑎ
	ᐊᑭᓕᖅᓱᐃᔨᑦ ᐃᖅᑲᓇᐃᔭᖅᑎᓄᑦ
	ᑮᓇᐅᔭᓕᕆᔨᒃᑯᑦ, ᓄᓇᕗᑦ ᒐᕙᒪᖓ
	Box 1000 Stn. 360
	ᐃᖃᓗᐃᑦ, ᓄᓇᕗᑦ X0A 0H0
	ᐃᕐᖐᓐᓈᖅᑕᐅᒃᑯᑦ
	HouseholdAllowance@gov.nu.ca
	ᐅᐸᒍᑎᓗᑎᒃ
	ᖁᓛᓂ ᑲᔪᖅ ᐃᒡᓗᕐᔪᐊᒥ, ᐃᖃᓗᐃᑦ
	ᑐᓐᓂᖅᑯᑎᖃᙱᓐᓂᖅ ᓄᑖᙳᕆᐊᕈᑎᒃᓴᓂᑦ ᓄᖅᑲᕈᑕᐅᑐᐃᓐᓇᕆᐊᓕᒃ ᑮᓇᐅᔭᖅᑖᖑᕙᑦᑐᓂᑦ, ᐅᑎᖅᑎᑦᑕᕆᐊᖃᓕᕐᓗᒋᑦ ᐊᑭᓕᐅᑕᐅᓚᐅᖅᑐᑦ ᑮᓇᐅᔭᒃᓴᒃᑯᑦ ᐲᔭᐃᕝᕕᐅᓂᒃᑯᑦ, ᓯᕗᓂᒃᓴᒥᓪᓗ ᑐᒃᓯᕋᐅᑏᑦ ᐊᔪᖅᑎᑕᐅᑐᐃᓐᓇᕆᐊᖃᖅᖢᓂ.
	ᐃᖅᑲᐃᓯᒋᐊᕈᑎ ᐊᒻᒪ ᓄᑖᙳᕆᐊᖅᓯᔾᔪᑎ ᑐᔫᑕᐅᖃᑦᑕᕐᓂᐊᖅᑐᑦ ᑕᒪᐃᓐᓄ ᐱᓕᕆᐊᒃᓴᑎᒍᑦ ᑮᓇᐅᔭᖅᑖᖅᐸᒃᑐᓄᑦ.
	ᑮᓇᐅᔭᖅᑖᖅᐸᒃᑑᑉ ᐃᒡᓗᖓ ᓱᖁᓯᙱᒃᑯᓂᑦ ᖃᐅᔨᒋᐊᕐᕕᒃᓴᖓᓘᓐᓃᑦ ᐊᓯᔾᔨᖅᓯᒪᙱᒃᑯᓂᑦ, ᓄᑖᙳᕆᐊᖅᓯᔭᕆᐊᖃᙱᑦᑐᖅ.
	ᐅᐃᒍᐊᕈᓯᖅ A − ᒫᓐᓇᐅᔪᖅ ᐊᑐᖅᑐᐊᕐᓂᕐᒧᑦ ᐊᑭᒋᔭᐅᔪᑦ ᑭᒡᓕᖏᑦ

